
BOSNA I HERCEGOVINA 

Ministarstvo odbrane/obrane 

 
 

 

 

БОСНА И ХЕРЦЕГОВИНА 

Министарство одбране 

 

Broj: JN1 11-03-26-230-19/26 

Sarajevo, 19.10.2026. godine 

 
Na osnovu članka 64. stavak (1) točka b), članka 70. stavak (1), (3) i (6). Zakona o javnim 

nabavkama Bosne i Hercegovine („Službeni glasnik BiH“ broj: 39/14, 59/22 i 50/24),  a na 

osnovu preporuke Povjerenstva za javne nabavke broj: JN1 11-03-26-230-18/26 od 

19.10.2026. godine u postupku nabavke roba:  UPS uređaja, provedene putem konkurentskog 

postupka uz primjenu E- aukcije, donosim  

 

O D L U K U 

o izboru najpovoljnijeg ponuđača  

 

I 

Prihvata se preporuka Povjerenstva za javne nabavke UPS uređaja i dodjeljuje se ugovor 

ponuđaču Imtec d.o.o Sarajevo, kao prvoplasiranom na rang listi, čija ukupna cijena ponude 

iznosi 6.800,00 KM bez PDV-a, odnosno 7.956,00 KM sa uračunatim PDV-om i popustom od 

0%. 

 

II 

Izabrani ponuđač iz točke I ove Odluke dužan je dostaviti orginal ili ovjerene kopije 

dokumenata iz članka 45. i članka 47. Zakona u roku od 5 (pet) dana računajući od dana prijema 

ove Odluke.  

Dokumenti koji se zahtjevaju moraju biti dostavljeni do navedenog roka bez obzira na način 

dostavljanja i za ugovorni organ nije relevantno na koji su način dostavljeni.  

 

III 

Prijedlog ugovora o nabavci, Sektor za nabavku i logistiku/Odsjek za ugovaranje, nabavke i 

prodaje dostavit će na potpis izabranom ponuđaču po protoku roka od 15 dana, računajući od 

dana od kada su svi ponuđači obavješteni o izboru najpovoljnije ponude. 

 

IV 

Za izvršenje ove Odluke zadužuje se Sektor za nabavku i logistiku/Odsjek za ugovaranje, 

nabavke i prodaje.  

V 

Ova odluka objavit će se na web stranici Ministarstva obrane Bosne i Hercegovine 

(http://www.mod.gov.ba).  

 

VI 

Ova odluka će se dostaviti svim ponuđačima u postupku predmetne javne nabavke. 

 

 

 

http://www.mod.gov.ba/


O b r a z l o ž e nj e 

 

Postupak javne nabavke pokrenut je Odlukom o pokretanju postupka javne nabavke broj: JN1 

11-03-26-230-4/26 od 11.09.2026.godine. Javna nabavka je sprovedena putem konkurentskog 

postupka uz primjenu E-aukcije. Procjenjena vrijednost nabavke je 9.687,59 KM bez PDV-a 

(11.334,48 KM sa PDV-om). 

 

Obavještenje o javnoj nabavci objavljeno je na Portalu javnih nabavki broj: 723-7-1-663-3-

651/26 dana 23.09.2026.godine. 

Povjerenstvo za javnu nabavku imenovano je Odlukom o imenovanju povjerenstva za javnu 

nabavku broj: JN1 11-03-26-230-6/26 od 23.09.2026.godine. 

Povjerenstvo za javnu nabavku dostavilo je dana 07.10.2026.godine Zapisnik o javnom 

otvaranju ponuda, JN1 11-03-26-230-16/26, te nakon izvršene ocjene i vrednovanja ponuda i 

provođenja E-aukcije  dostavila Zapisnik o radu i ocjeni ponuda, broj: JN1 11-03-26-230 18/26 

od 19.10.2026. godine. 

 

U postupku predmetne javne nabavke utvrđeno je da je Povjerenstvo za javnu nabavku 

pravovremeno i pravilno izvršilo otvaranje ponuda i ocjenu ponuda, o čemu je sačinila 

odgovarajuće zapisnike, u kojima je utvrđeno slјedeće: 

1. da je ukupan broj pristiglih ponuda je 6 (šest); 

2. da su od toga pravovremeno zaprimljene 6 (šest) ponuda; 

3. da nije bilo neblagovremeno zaprimljenih ponuda; 

4. da su ponude ponuđača: 

 

R/B NAZIV PONUĐAČA  

1. Emado d.o.o Sarajevo 

2. Sicon Sas d.o.o Tuzla 

3. Imtec d.o.o Sarajevo 

 

  

       prihvatljive za ugovorni organ; 

 

       5. Ponuda ponuđača “ R&S “ d.o.o. Sarajevo nije prihvatljiva iz sljedećeg razloga: 

 

- Točkom 2.2. d) 1) tenderske dokumentacije propisana je obveza dostavljanja 

dokumentacije kojom se potvrđuje ispunjavanje uvjeta utvrđenih točkom 2.1. d) 1) 

Konkurentskog zahtjeva. Ponuditelj „R&S” d.o.o. Sarajevo nije dostavio dokaz da 

ponuđeni uređaj ispunjava zahtjevani standard EN 62040-3. 

 

6. Ponuda ponuđača “Energoinvest SUE“ d.d. Sarajevo nije prihvatljiva iz sljedećih razloga: 

 

- Točkom 2.2. d) 1) tenderske dokumentacije propisana je obveza dostavljanja 

dokumentacije kojom se potvrđuje ispunjavanje uvjeta utvrđenih točkom 2.1. d) 1) 

Konkurentskog zahtjeva. Ponuditelj “Energoinvest SUE“ d.d. Sarajevo nije dostavio 

dokaz da ponuđeni uređaj ispunjava zahtjeve standarda EN 62040-1, EN 62040-2, EN 

62040-3. 



- U Aneksu 3 Obrazac za cjenu ponude u kategoriji Radno okruženje odjeljak parametar 

vlažnost vazduha gdje je tražena detaljna vrijednost 20-90% rh (bez kondenzacije), 

ponuđač “Energoinvest SUE“ d.d. Sarajevo je naveo vrijednost od 0-55%, što nije u 

skladu sa tenderskom dokumentacijom.  

 

7. Ponuda ponuđača “Exeom“ s.p. Istočna Ilidža  nije prihvatljiva iz sljedećeg razloga: 

 

- U Aneksu 3 Obrazac za cjenu ponude u kategoriji Radno okruženje odjeljak parametar 

Temperatura gdje je tražena detaljna vrijednost od 0 C - 40 C, ponuđač “Exeom“ s.p. 

Istočna Ilidža nije naveo tražene vrijednosti, što nije u skladu sa tenderskom 

dokumentacijom.  

    

U postupku donošenja ove Odluke, posebno su cijenjene činjenice da je Povjerenstvo pravilno 

i potpuno izvršilo ocjenu kvalifikovanosti ponuđača u skladu sa kriterijima iz tenderske 

dokumentacije. 

Naime u postupku ocjene provedenog postupka, Rukovodioc ugovornog organa nije našao 

razloge, nepravilnosti niti propuste u radu, koji bi eventualno bili osnov za neprihvatanje 

preporuke Povjerenstva za javne nabavke. 

U postupku je ocijenjeno da je Povjerenstvo pravilno postupalo, te da je izbor najpovoljnijeg 

ponuđača izvršen na osnovu Zakona o javnim nabavkama, podzakonskim aktima i uslovima 

utvrđenim u predmetnoj tenderskoj dokumentaciji. 

Uvidom u priloženu dokumentaciju, nesporno je da je na osnovu kriterijuma za dodijelu 

ugovora „najniža cijena“, a u skladu sa dostavljenim izvještajem o toku i završetku E-aukcije 

broj: 723-7-1-663/26 od 19.10.2026.godine, najbolje je ocijenjen i izabrani ponuđač Imtec 

d.o.o Sarajevo, čija ukupna cijena ponude iznosi 6.800,00 KM bez PDV-a, odnosno 7.956,00 

KM sa uračunatim PDV-om i popustom od 0%. 

 

Iz navedenih razloga primjenom članka 64. stavak (1), točka b) i članka 70. stavak (1), i (3) 

Zakona o javnim nabavkama u BiH, odlučeno je kao u dispozitivu ove Odluke. 

 

Pouka o pravnom lijeku: Protiv ove Odluke može se izjaviti žalba Uredu za razmatranje žalbi 

u roku od 10 dana od dana prijema Odluke. Žalba se podnosi putem Ministarstva obrane Bosne 

i Hercegovine. 

    

M I N I S T A R 

Zukan Helez  

   M I N I S T A R  

                                   

             

_____________________ 

                   dr.Sifet Pođić 
    

Dostaviti: 

- Emado d.o.o Sarajevo – email: kontakt@emado.ba, 

- Imtec d.o.o Sarajevo – email: info@imtec.ba, 

- Sicon SAS d.o.o Tuzla – email: info@sicon.ba, 

- R&S d.o.o Sarajevo – email: web@ris.ba, 

- Energoinvest SUE d.d. Sarajevo – email: info@sue.ba, 

- EXEOM s.p. Istočna Ilidža – email: exeom.sp@gmail.com, 

- Ured za odnose s javnošču, 

- a/a. 

